
Ümummilli liderimiz, müstəqil Azər-
baycan dövlətinin memarı və qurucusu 
Heydər Əliyevin 1994-cü il 16 sentyabr 
tarixində imzaladığı “Auditor xidməti 
haqqında” Azərbaycan Respublikası Qa-
nununun bu il 25 ili tamam olur. “Audi-
tor xidməti haqqında” Qanunun qəbul 
edilməsi və bunun əsasında ölkədə audit 
sisteminin formalaşıb inkişaf etməsi də 
bilavasitə ulu öndərimiz Heydər Əliyevin 
adı ilə bağlıdır.
Azərbaycan Respublikasının Prezidenti 
cənab İlham Əliyevin rəhbərliyi altında 
ölkəmizdə məqsədyönlü iqtisadi islahat-
ların uğurla həyata keçirilməsində, azad 
sahibkarlıq fəaliyyətinin formalaşmasın-
da və inkişafında mühüm rol oynayan, 
maliyyə nəzarətinin bütün dünyada geniş 
yayılmış sivil forması və mühüm bazar 
infrastrukturu olan auditor xidmətinin 
təşkili, təkmilləşdirilməsi və təşəkkülü 
“Auditor xidməti haqqında” Qanuna uy-
ğun olaraq həyata keçirilir.
Bu iqtisadi islahatlar Azərbaycan Respub-
likasının regionda iqtisadi cəhətdən lider 
dövlətə çevrilməsi və dünya təsərrüfat 
sisteminə uğurla inteqrasiya etməsi, döv-
lətin iqtisadi qüdrətinin daha da artırılma-
sı, qeyri-neft sektorunun və sahibkarlığın 
inkişaf etdirilməsi, ölkədə sosial problem-
lərin həlli və əhalinin həyat səviyyəsinin 
yaxşılaşdırılması, yoxsulluğun və işsizli-
yin sürətlə azaldılması və infrastrukturun 
yenidən qurulması istiqamətində mühüm 
dövlət proqramlarını həyata keçirmək 
üçün möhkəm təməl yaratmışdır.
2018-ci il dərin iqtisadi islahatlar ili olmaq-
la yanaşı, ölkəmizin sosial-iqtisadi həyatın-
da da əlamətdar il olmuşdur.
Əlamətdar haldır ki, aparıcı beynəlxalq 
təşkilatlar, nüfuzlu reytinq mərkəzləri 
Azərbaycan dövlətinin reallaşdırdığı bu 
islahatları yüksək qiymətləndirmişlər. 
Dünya Bankının “Doing Business-2019” 
hesabatında biznes mühitinin əlverişsiz-
liyinə görə ölkəmiz əvvəlki illərlə müqa-
yisədə 32 pillə irəliləyərək 190 ölkə ara-
sında 25-ci yerə yüksəlmişdir.
Azərbaycanda makroiqtisadi sabitlik tə-
min olunmuş və iqtisadi artım 1,4%, qey-
ri-neft sektorunda 1,8%, qeyri-neft sənaye 
məhsulunda isə 9,1% təşkil etmişdir.
2018-ci ildə inflyasiya cəmi 2,3% olduğu 
halda, əhalinin gəlirləri nominal ifadədə 
9,2% artmışdır. Ölkənin valyuta ehtiyatla-
rı 3 milyard ABŞ dolları artaraq, 43 mil-
yard dollar olmuşdur.
Azərbaycan Respublikası Auditorlar Pa-
latasının 2018-ci il üzrə iş planı auditin 
təşkili və tənzimlənməsi, beynəlxalq audit 
standartlarının tətbiqi, keyfiyyətə nəzarət, 
etika və şəffaflığın təminatı, kadr hazırlığı, 
beynəlxalq əlaqələr, nəşrlər, konfranslar və 
seminarlar, maliyyə-informasiya təminatı, 
Palatadaxili tənzimləmə istiqamətlərində 
Palatanın fəaliyyətini özündə ehtiva etdir-
mişdir. İş planına uyğun olaraq aşağıdakı 
istiqamətlər üzrə nəzərdə tutulmuş işlər 
yerinə yetirilmişdir:
1. Azərbaycanda auditor xidməti bazarının 
təhlili;
2. Audit qanunvericiliyinə dair norma-
tiv-hüquqi aktların layihələrinin hazırlanması 
və müzakirəsi;
3. Auditor fəaliyyəti ilə əlaqədar təlimatlar, töv-
siyələr və metodik göstərişlərin hazırlanması;
4. Beynəlxalq Audit Standartlarının 2017-ci il 
versiyasının I cildinin tərcüməsi və redaktəsi;
5. Auditor adı almaq üçün imtahanların təşkili;
6. Auditorların ixtisasartırma kurslarının keçi-
rilməsi;
7. PL/TM-ə qarşı mübarizə sahəsində yoxlama-
lara cəlb edilən mütəxəssislər üçün təlimlərin 
keçirilməsi;
8. IFAC-a təqdim edilmiş fəaliyyət planının ic-
rası ilə əlaqədar məlumatların hazırlanması və 
göndərilməsi;
9. Beynəlxalq və xarici audit və mühasibat qu-
rumları tərəfindən təşkil olunacaq konfranslar-
da, forumlarda, simpoziumlarda və digər təd-
birlərdə Palata təmsilçilərinin iştirakının təmin 
edilməsi;
10.Xarici ölkələrin audit və mühasibat qurum-
ları ilə əlaqələrin genişləndirilməsi;
11.Beynəlxalq Mühasiblər Federasiyası, Avro-
pa Mühasiblər və Auditorlar Federasiyası ilə 
birgə işlərin aparılması;
12. Auditin aktual problemləri üzrə konfrans-
ların, simpoziumların, “dəyirmi masa”ların və 
seminarların təşkili;
13. Auditorlar Palatasının fəaliyyəti barədə ic-
timaiyyətin müntəzəm məlumatlandırılması;
14. Auditin vəzifələrinin yeni dövrün çağırış-
ları ilə uzlaşdırılması və auditin statusunun 
qanunvericiliklə artırılması üzrə təkliflərin ha-
zırlanması;
15. Məcburi audit subyektləri üzrə auditdən keçmə 
meyarlarının müəyyən edilməsinə dair qanunveri-
cilik aktlarının layihələrinin hazırlanması;
16. Nümunəvi firmadaxili audit standartları-
nın hazırlanması;
17. 2017-ci ildə auditor təşkilatlarının (sərbəst 

auditorların) apardıqları auditlərin keyfiyyə-
tinə kənar nəzarətin vəziyyətinə dair icmal-təh-
lilin hazırlanması;
18. Beynəlxalq Mühasiblər Federasiyasının 
(IFAC-ın) 1 №-li Üzvlüyə dair Öhdəlik Tələb-
lərinə (SMO) müvafiq olaraq təsdiq edilmiş 
plana əsasən auditor xidmətinin keyfiyyətinə 
kənar nəzarətin aparılması və onun nəticələ-
rinə dair icmalın hazırlanması;
19. Auditorlar Palatasının üzvləri olan auditor 
təşkilatları və sərbəst auditorlar haqqında mə-
lumatların yenilənməsi və Palatanın internet 
səhifəsində yerləşdirilməsi;
20. Təsərrüfat subyektlərində 2017-ci ildə apa-
rılmış auditlər barədə informasiya bazasının 
hazırlanması;
21. Sərbəst auditorlar və auditor təşkilatla-
rı tərəfindən 2017-ci ilin yekunu üzrə təqdim 
edilmiş illik hesabatlara dair icmal-təhlilin və 
tövsiyələrin hazırlanması;
22. 2017-ci ilin nəticələri üzrə auditorların rey-
tinq səviyyəsinin müəyyən edilməsi;
23. Sərbəst auditorlar və auditor təşkilatları 
tərəfindən 2018-ci ilin I yarımilliyi üzrə təqdim 
edilmiş hesabatlara dair icmal-təhlilin və töv-
siyələrin hazırlanması;
24. Səlahiyyətli dövlət orqanlarının sifarişi ilə 
yoxlamaların aparılması;
25. Auditorlar Palatasına həqiqi, assosiativ və fəx-
ri üzvlüklə bağlı tədbirlərin həyata keçirilməsi;
26. Yeni fəaliyyətə başlayan auditor təşkilatları-
na və sərbəst auditorlara əməli köməklik göstə-
rilməsi;
27. Məcburi audit subyektlərinin məlumat ba-
zasının yaradılması və müntəzəm yenilənməsi;
28. 2017-ci il üzrə auditdən keçməyən məcburi 
audit subyektlərinin müəyyən edilməsi, təsnif-
ləşdirilməsi və müvafiq qurumlara göndərilməsi;
29. Tənzimləyici təsirin təhlilinə dair illik pla-
nın hazırlanması və Azərbaycan Respublikası-
nın İqtisadiyyat Nazirliyinə təqdim edilməsi;
30. Auditin keyfiyyətinə ictimai nəzarətin hə-
yata keçirilməsinin təkmilləşdirilməsi;
31. Kiçik və orta auditor təşkilatlarında, sərbəst 
auditorlarda proqram təminatının təşkili ilə 
əlaqədar tövsiyələrin hazırlanması;
32. Auditin keyfiyyətinə nəzarətin təkmilləşdi-
rilməsi üzrə tövsiyələrin hazırlanması;
33. Təsərrüfat subyektlərinin audit komitələri 
ilə əməkdaşlığının təşkili;
34. Auditin keyfiyyətinin yüksəldilməsi sahə-
sində auditor təşkilatlarına və sərbəst auditor-
lara əməli köməkliyin təşkili;
35. Keyfiyyətə nəzarət üzrə müfəttişlərin ixti-
sasartırmalarının təşkili;
36. Auditin keyfiyyətinə nəzarət sahəsində şəf-
faflığın təmin edilməsi məqsədilə aparılan yox-
lamaların rüblük icmalının hazırlanması və 
ictimaiyyətə açıqlanması;
36. Korrupsiyaya qarşı mübarizə, açıq hökumə-
tin təşviqi və yaxşı idarəçilik sahəsində həyata 
keçirilən tədbirlər barədə məlumatların Kor-
rupsiyaya qarşı mübarizə üzrə Komissiyaya 
təqdim edilməsi;
37. 2018-ci il üzrə auditorların ixtisasartırma 
kurslarının tədris proqramının və qrafikinin la-
yihəsinin hazırlanması;
38. Auditor təşkilatlarının əməkdaşları (assis-
tentlər, mütəxəssislər) üçün ixtisasartırma 
kurslarının keçirilməsi;
39. Daxili audit kurslarının keçirilməsi;
40. Auditor fəaliyyəti ilə məşğul olmaq istəyən 
şəxslər üçün imtahanqabağı ödənişli kursların 
təşkili;
41. Maliyyə hesabatları hazırlayan şəxslərin 
ixtisas səviyyəsinin yüksəldilməsi üzrə ödənişli 
kursların təşkili;
42. Ali təhsil müəssisələrində mühasibat uçotu 
və audit ixtisası üzrə kadrların hazırlanmasın-
da peşəkar mühasiblərin və auditorların iştira-
kının genişləndirilməsi;
43. Gənclərin və qadınların auditor işinə daha 
geniş cəlb olunması;
44. Beynəlxalq tələblər nəzərə alınmaqla auditor 
adı almaq üçün meyarların təkmilləşdirilməsi 
üzrə “Auditor xidməti haqqında” Azərbaycan 
Respublikasının Qanununa dəyişikliklərin la-
yihələrinin hazırlanması;
45. Beynəlxalq qurumların auditə dair sorğula-
rında iştirak edilməsi;
46. Auditə dair kitabların, dərs vəsaitlərinin, 
məlumat və təbliğat xarakterli materialların 

nəşr etdirilməsi;
47. Auditorlar Palatası Şurasının qərarlarının, 
Palata sədrinin əmr və sərəncamlarının və di-
gər sənədlərin Palatanın internet səhifəsində 
yerləşdirilməsi; 
48. IFAC, EFAA və digər beynəlxalq qurumla-
rın yeniliklərinin Palatanın internet səhifəsin-
də yerləşdirilməsi;
49. Palatanın rəsmi internet səhifəsində inte-
raktiv sorğuların aparılması;
50. Auditorlar Palatasında vətəndaşların mü-
raciətləri ilə bağlı kargüzarlığın aparılmasına 
dair 1 və 2 nömrəli illik hesabat formalarının 
hazırlanıb təqdim edilməsi;
51. Auditorlar Palatasının struktur bölmələri-
nin 2017-ci il üzrə iş fəaliyyətinin yekununa 
dair hesabatlarının hazırlanması;
52. Auditorlar Palatasının 2017-ci il üzrə fəa-
liyyətinin nəticələrinə dair hesabatın hazırlan-
ması, müvafiq qurumlara və ictimaiyyətə çat-
dırılması.
Ölkə prezidentinin rəhbərliyi altında 
respublikamızda uğurla reallaşdırılan 
Azərbaycan iqtisadiyyatının durma-
dan inkişaf etməsi, ölkədə bir-birindən 
əzəmətli quruculuq planlarının, o cümlə-
dən sahibkarlığın inkişafı ilə bağlı dövlət 
proqramlarının həyata keçirilməsi, mü-
hüm regional layihələrin reallaşmasında 
dövlətimizin etibarlı investor kimi iştirak 
etməsi, büdcə-maliyyə nəzarətinin düz-
gün təşkili, şəffaflığın artırılması və kor-
rupsiyaya qarşı mübarizənin aparılması, 
maliyyə vəsaitlərindən səmərəli istifadə 
olunması, idarəetmə sistemində və bü-
tövlükdə iqtisadi-sosial həyatda şəffaflıq 
amilinə xüsusi önəm verilmişdir.
Azərbaycan Respublikasının iqtisadiyya-
tının inkişafında mühüm əhəmiyyət kəsb 
edən bir sıra Dövlət Proqramlarının icra-
sında Auditorlar Palatası da iştirak etmiş-
dir. O cümlədən:
• AzƏRBAycAn RESpuBlİkASı pRE-
zİdEntİnİn 2016-cı İl 27 ApREl 
tARİxlİ 1993 nöMRƏlİ SƏRƏn-
cAMı İlƏ tƏSdİq EdİlMİş “Açıq 
hökuMƏtİn tƏşvİqİnƏ dAİR 
2016-2018-cİ İllƏR üçün Mİllİ 
fƏAlİy yƏt plAnı”ndA nƏzƏRdƏ 
tu tulAn tƏdBİRlƏRİn AzƏRBAy-
cAn RESpuBlİkASının AudİtoR-
lAR pAlAtASı tƏRƏfİndƏn 2018-cİ 
İldƏ yERİnƏ yEtİRİlMƏSİnƏ dAİR 
2018-ci ildə Palata tərəfindən “Açıq hö-
kumətin təşviqinə dair 2016-2018-ci illər 
üçün Milli Fəaliyyət Planı”nda nəzərdə 
tutulan tədbirlərin icrası ilə bağlı aşağıdakı 
işlər görülmüşdür (Milli Fəaliyyət Planının 
2-ci bəndinin tələbinə uyğun olaraq): 
2.4. Dövlət orqanlarının internet səhifələ-
rinin mobil versiyalarının hazırlanması, 
sosial şəbəkələrdə səhifələrinin açılması 
və onların aktiv fəaliyyətinin təmin edil-
məsi.
Palatada informasiya təminatı sahəsində 
fəaliyyətin daha da təkmilləşdirilməsi və 
ictimaiyyətlə əlaqələrin gücləndirilmə-
si məqsədilə Palatanın sədri tərəfindən 
“Azərbaycan Respublikası Auditorlar 
Palatasının internet saytının təkmilləşdi-
rilməsi və sosial şəbəkələrdə səhifələri-
nin yaradılması barədə” 2018-ci il 26 iyul 
tarixli 1/48 nömrəli və “Azərbaycan Res-
publikası Auditorlar Palatasının sosial şə-
bəkələrdə yaradılmış səhifələrində müva-
fiq materialların işıqlandırılması barədə” 
2018-ci il 11 sentyabr tarixli 1/60 nömrəli 
sərəncamlar imzalanmışdır. Sərəncam-
lara uyğun olaraq Auditorlar Palatasına 
məxsus səhifə açılmış və onun aktiv fəa-
liyyəti təmin edilmişdir . 
8.6. “ASAN xidmət” mərkəzlərində rəh-
bər tutulan fəaliyyət prinsipləri və şəf-
faflıq standartlarının dövlət orqanlarında 
tətbiqi ilə bağlı tədbirlərin həyata keçiril-
məsi.
Bu bəndin icrası istiqamətində Auditor-
lar Palatasına məxsus hesabatlar elekt-
ron hökumət portalında elektron imza və 
asan imza vasitəsilə həyata keçirilir, bank 
əməliyyatları isə internet banking sistemi 
vasitəsilə köçürülür. Auditor adı almaq 
üçün müraciətlərin qəbulu və auditor 
fəaliyyəti göstərmək üçün icazələrin ve-
rilməsinə dair sənədlərin elektron qəbulu 
Palatanın rəsmi internet səhifəsində yara-
dılmış “elektron xidmət” bölməsi vasitəsi 
ilə həyata keçirilir.
8.7. Sahibkarların qarşılaşdıqları problem-
lərin həlli məqsədi ilə onların müraciətlə-
rinə baxılması işinin təkmilləşdirilməsi və 
müvafiq tədbirlərin görülməsi.
 8.9. İqtisadi sahədə həyata keçirilən is-
lahatlar, onların məqsədi və mahiyyəti 
barədə ictimaiyyətin məlumatlandırılma-
sının təmin edilməsi.
9.1. Özəl sektorda şəffaflığın təmin edil-
məsi və korrupsiyanın qarşısının alınması 
məqsədi ilə antikorrupsiya, şəffaflıq, etik 
davranış və hesabatlılıq tələbləri (uyğunluq 
mexanizmi) üzrə təkliflərin hazırlanması.
Auditorlar Palatasının və “Deloitte and 

Touche” MMC-nin təşkilatçılığı ilə 2018-
ci il 27 iyun tarixində “Korporativ İdarəet-
mədə Hesabatlılıq və Şəffaflıq Problemlə-
ri” mövzusunda konfrans keçirilmişdir. 
Milli Aviasiya Akademiyasının dəvəti ilə 
Auditorlar Palatası sədrinin elmi-metodik 
məsələlər üzrə müşaviri Nəcəf Talıbov, 
Maliyyə və təşkilati-texniki təminat idarə-
sinin rəisi Vəli Rəhimov və Auditin təşki-
li, kadr hazırlığı və ictimaiyyətlə əlaqələr 
idarəsinin rəisi Səbuhi Gülməmmədov 
Akademiyanın müəllim və tələbə heyəti 
ilə 2018-ci il 16 noyabr tarixində “Nəq-
liyyat təşkilatlarının maliyyə hesabatlılı-
ğının şəffaflılığının təmin olunmasında 
mühasibat uçotunun və auditin rolu” 
mövzusunda təşkil edilmiş elmi seminar-
da iştirak etmişlər. 
10.1. Açıq hökumət və korrupsiyaya qar-
şı mübarizə sahəsində ixtisaslaşan bey-
nəlxalq təşkilatlar və xarici ölkələrin ai-
diyyəti dövlət orqanları ilə əməkdaşlıq 
əlaqələrinin təkmilləşdirilməsi, tövsiyə 
və tələblərin icrası üzrə tədbirlərin həyata 
keçirilməsi.
Dünya Bankının Maliyyə Hesabatlılığı 
üzrə İslahatlar Mərkəzi (CFRR) tərəfin-
dən Şərq tərəfdaşlığı ölkələri üçün “STA-
REP” Proqramı çərçivəsində 2018-ci il 26-
27 aprel tarixlərində Avstriyanın Vyana 
şəhərində təşkil edilmiş "Audit keyfiyyə-
tinin təminatı sistemlərinin inkişaf etdiril-
məsi: tendensiyalar və imkanlar" mövzu-
sunda keçirilmiş seminarda Azərbaycan 
Respublikası Auditorlar Palatasının nü-
mayəndə heyəti iştirak etmişdir.
2018-ci il 19-22 sentyabr tarixlərində Be-
larus Respublikası Maliyyə Nazirliyinin 
rəhbərliyinin müraciəti əsasında əldə 
edilmiş razılığa əsasən, Belarus Respub-
likası Maliyyə Nazirliyinin səlahiyyətli 
nümayəndə heyəti Azərbaycan Respub-
likasının Auditorlar Palatasında işgüzar 
səfərdə olmuşlar. 
2018-ci il 8-10 noyabr tarixlərində Gür-
cüstan Respublikası Maliyyə Nazirliyinin 
Mühasibat uçotu, hesabatlılıq və auditə 
nəzarət xidmətinin (SARAS-ın) nümayən-
də heyəti Palatasında işgüzar səfərdə ol-
muşlar. 
Auditorlar Palatasının nümayəndə heyəti 
2018-ci il 19-20 noyabr tarixlərində Avstri-
yanın paytaxtı Vyana şəhərində Auditor-
lar Palatasının həqiqi üzvü olduğu Avropa 
Mühasiblər və Auditorlar Federasiyasının 
(EFAA) İllik Şura iclasına və EFAA-nın 
Avstriya Mühasiblər və Auditorlar Pala-
tası (KSW) ilə birgə keçirdiyi “Kiçik və 
Orta Müəssisələr tərəfindən qeyri-ma-
liyyə məlumatlarının təqdim edilməsi” 
mövzusunda toplantıya qatılmış və səfər 
proqramı çərçivəsində təşkil olunan mü-
zakirələrdə Auditorlar Palatasının sədri 
Vahid Novruzov tərəfindən “Azərbaycan 
Respublikasında auditin təşkili, tənzim-
lənməsi və keyfiyyətinə nəzarət sistemi: 
mövcud vəziyyət və inkişaf istiqamətləri” 
mövzusunda məruzə tədbir iştirakçıları-
nın nəzərinə çatdırılmışdır.
Auditorlar Palatasının nümayəndə heyə-
ti Dünya Bankının Maliyyə Hesabatlılığı 
üzrə İslahatlar Mərkəzi (CFRR) tərəfindən 
2018-ci il 27-29 noyabr tarixlərində Hof-
burq Konqres Mərkəzində Avropa İttifaqı 
Şurasının Avstriya Prezidentinin himayə-
si altında Şərq Tərəfdaşlığı ölkələrində 
Audit və Hesabatlılığın Gücləndirilməsi 
(STAREP) Proqramı çərçivəsində təşkil 
edilmiş “Yüksək keyfiyyətli maliyyə mə-
lumatları və iqtisadi inteqrasiya” mövzu-
sunda Nazirlər Konfransında və Mühasi-
bat uçotu və Audit Standartları Təcrübə 
Birliyinin tədbirində iştirak etmişdir.
Auditorlar Palatasının nümayəndə heyəti 
2018-ci il 4-7 dekabr tarixlərində Qazaxıs-
tan Respublikasının Almatı şəhərində ke-
çirilən tədbirdə iştirak etmişdir.
Auditorlar Palatasının sədri Vahid Nov-
ruzov yubiley tədbirində təbrik nitqi və 
yubiley tədbiri çərçivəsində təşkil olunan 
“XXI əsrdə auditin inkişaf tendensiyala-
rı - iqtisadiyyat və cəmiyyətə təsiri” adlı 
elmi-praktik konfransda “Auditdə müasir 
dövrün çağırışları” mövzusunda məruzə 
ilə çıxış etmişdir.
10.2 Müxtəlif hədəf qrupları, o cümlədən 
dövlət qulluqçuları üçün korrupsiya-
ya qarşı mübarizə və etik davranış üzrə 
təhsil-tədris proqramlarının hazırlanma-
sı, təlim və treninqlərin keçirilməsi, belə 
təşəbbüslərin dəstəklənməsi.
11.2 Dövlət orqanlarının daxili nəzarət 
qurumları ilə korrupsiyaya qarşı müba-
rizə sahəsində ixtisaslaşmış orqanlar ara-

sında məlumat mübadiləsi və səmərəli 
əlaqələndirmənin təşkili.
Azərbaycan Respublikasının Xarici İşlər 
Nazirliyi tərəfindən göndərilən 2018-ci il 
22 yanvar tarixli məktuba əsasən 2018-ci il 
5 fevral tarixində Avropa Şurası və Avropa 
İttifaqı tərəfindən Şərq Tərəfdaşlığı ölkələ-
rində həyata keçirilən “Azərbaycanda çirk-
li pulların yuyulmasına qarşı mübarizənin 
gücləndirilməsi” layihəsinin Rəhbər ko-
mitəsinin ilk iclasında Palatanın nümayən-
dəsinin iştirakı təmin edilmişdir.
Azərbaycan Respublikası Xarici İşlər Na-
zirliyi tərəfindən göndərilən 2018-ci il 
15 may tarixli məktuba əsasən 2018-ci il 
24-25 may tarixlərində Azərbaycan Res-
publikasının Baş prokuroru yanında Kor-
rupsiyaya qarşı Mübarizə Baş İdarəsində 
keçirilmiş “Çirkli pulların yuyulması hal-
larına dair istintaq üsulları” mövzusun-
dakı təlim kursunda Palatanın nümayən-
də heyətinin iştirakı təmin edilmişdir. 
Azərbaycan Respublikasının Korrupsiya-
ya Qarşı Mübarizə üzrə Komissiyasından 
daxil olan 2018-ci il 16 may tarixli məktu-
ba əsasən “Açıq hökumətin təşviqinə dair 
2016-2018-ci illər üçün Milli Fəaliyyət Pla-
nı”nın icrasının başa çatması ilə əlaqədar 
bu prosesdə davamlılığın təmin edilməsi 
üçün “Korrupsiyanın qarşısının alınması 
və şəffaflığın gücləndirilməsi” üzrə yeni 
Milli Strategiyanın və Tədbirlər Planının 
layihəsinin hazırlanması ilə bağlı çoxsaylı 
dövlət qurumlarının nümayəndələrinin 
təmsil olunduğu İşçi Qrupunun 2018-ci 
il 18 may tarixində Baş prokuror yanında 
Korrupsiyaya qarşı mübarizə Baş İdarə-
sində keçirilmiş iclasda Palatanın nü-
mayəndəsinin iştirakı təmin edilmiş və 
yeni hazırlanacaq Tədbirlər Planının la-
yihəsinə dair təkliflər verilmişdir.
Auditorlar Palatasının əməkdaşları və 
üzvləri tərəfindən şəffaflığın artırılma-
sı və çirkli pulların yuyulmasına qarşı 
mübarizəyə dair 2018-ci il 28-29 aprel ta-
rixlərində Azərbaycan Respublikasının 
Vergilər Nazirliyi, Azərbaycan Respubli-
kasının Sahibkarlar (İşəgötürənlər) Təşki-
latları Milli Konfederasiyası, Azərbaycan 
Respublikası Auditorlar Palatası, İqtisadi 
Resursların Öyrənilməsi İB, Azərbaycan 
Mühasiblər və Risk Peşəkarları Assosi-
asiyası (ARPA), Azərbaycan Professio-
nal Maliyyə Menecerləri Assosiasiyası 
(APFM), İqtisadi Araşdırmalar və Tədris 
Mərkəzi, Gənc Mühasiblər Birliyi, Azər-
baycan Bank Tədris Mərkəzi (ABTC) və 
Azərbaycan Universitetinin birgə təş-
kilatçılığı ilə Şamaxı şəhərində “II Milli 
Mühasiblər Forumu”, 2018-ci il 26 okt-
yabr tarixində Azərbaycan Respublika-
sının Auditorlar Palatası və Azərbaycan 
Respublikası Dövlət Turizm Agentliyinin 
birgə təşkilatçılığı ilə Xaçmaz şəhərində 
“Turizm müəssisələrində şəffaflığın ar-
tırılması və hesabatlılığın təkmilləşdiril-
məsi məsələləri” mövzusunda regional 
seminar-müşavirə keçirilmiş, maariflən-
dirici xarakterli bir sıra məruzə və çıxışlar 
edilmişdir. 
Auditorlar Palatası tərəfindən Gömrük 
Məcəlləsinin tələblərinə uyğun olaraq 
və “Normativ hüquqi aktlar haqqında” 
Azərbaycan Respublikası Konstitusiya 
Qanununun bəzi maddələri nəzərə alına-
raq “İdxal-ixrac əməliyyatlarının auditi 
üzrə metodik vəsait”in layihəsi hazır-
lanmışdır. Hazırlanmış layihənin birgə 
müzakirəsi üçün 2018-ci il 14 noyabr ta-
rixində Azərbaycan Dövlət Gömrük Ko-
mitəsində işçi qrupu səviyyəsində görüş 
keçirilmişdir. Görüşdə Auditorlar Pala-
tasının idarə rəisləri Səbuhi Gülməmmə-
dov, Elnur İbrahimov və metodik vəsaitin 
müəllifləri, Palatanın Şura üzvü, sərbəst 
auditor Altay Cəfərov iştirak etmişdir. 
Azərbaycan Respublikası Sahibkarlar 
(İşəgötürənlər) Təşkilatları Milli Konfe-
derasiyasının (ASK) 2018-ci il 13 dekabr 
tarixli məktubuna əsasən 2018-ci il 19 
dekabr tarixində keçirilmiş ASK-ın Ni-
zamnaməsinə uyğun olaraq hər 4 ildən bir 
onun üzvlərinin ümumi yığıncağı – Qurul-
tayında Auditorlar Palatasının nümayən-
dəsinin iştirakı təmin edilmişdir. Auditor-
lar Palatasının sədri Vahid Novruzov ASK 
idarə heyətinin üzvü seçilmişdir.
11.5. Fəaliyyət Planında nəzərdə tutulan 
tədbirlərin icrası üçün vətəndaş cəmiyyəti 
institutları ilə əməkdaşlığın qurulması və 
onların fəaliyyətinin dəstəklənməsi.
● AzƏRBAycAn RESpuBlİkASı pRE-
zİdEntİnİn “cİnAyƏt yolu İlƏ 
ƏldƏ EdİlMİş pul vƏSAİtlƏRİ-

“Audit sisteminin beynəlxalq təcrübə və standartlar əsasında 
təkmilləşdirilməsi ölkə iqtisadiyyatında maliyyə şəffaflığını, 
büdcə  vəsaitlərindən təyinatına uyğun istifadəni təmin etmək-
lə,  Azərbaycanın  iqtisadi qüdrətinin möhkəmləndirilməsinə 
xidmət  edir”.

İlham ƏLİYEV,
Azərbaycan Respublikasının Prezidenti



79-15 may 2019-cu il
nİn vƏ yA dİgƏR ƏMlAkın lEqAl-
lAşdıRılMASınA vƏ tERRoRçu-
luğun MAlİyyƏlƏşdİRİlMƏSİnƏ 
qARşı MüBARİzƏyƏ dAİR 2017-
2019-cu İllƏR üçün Mİllİ fƏAlİy-
yƏt plAnı”nın tƏSdİq EdİlMƏSİ 
hAqqındA 2016-cı İl 18 noyABR 
tARİxlİ 2451 nöMRƏlİ SƏRƏncA-
Mının 4-cü BƏndİnƏ uyğun olA-
RAq AzƏRBAycAn RESpuBlİkASı 
AudİtoRlAR pAlAtASının 2018-cİ 
İl üzRƏ fƏAlİyyƏtİnƏ dAİR
2018-ci ildə Auditorlar Palatası tərəfin-
dən “Cinayət yolu ilə əldə edilmiş pul 
vəsaitlərinin və ya digər əmlakın leqal-
laşdırılmasına və terrorçuluğun maliy-
yələşdirilməsinə qarşı mübarizəyə dair 
2017-2019-cu illər üçün Milli Fəaliyyət 
Planı”nda nəzərdə tutulan tədbirlərin ic-
rası ilə bağlı aşağıdakı işlər görülmüşdür: 
5.2. Monitorinq subyektlərinin daxili nə-
zarət sisteminin gücləndirilməsi üzrə 
tədbirlərin görülməsi - Hüquqi şəxs olan 
monitorinq iştirakçılarına və monitorinq-
də iştirak edən digər şəxslərə qanunveri-
ciliyin tələblərinə uyğun olaraq PL/TM-ə 
qarşı mübarizə üzrə daxili nəzarət siste-
minin qurulmasına və effektiv tətbiqinə 
metodiki dəstəyin təmin edilməsi.
5.4. PL/TM-ə qarşı mübarizə sahəsində qa-
nunvericiliyin monitorinq subyektləri tərə-
findən effektiv tətbiqinə nail olunması.
6.1. Nəzarət orqanlarının PL/TM-ə qar-
şı mübarizə sahəsində yoxlamalara cəlb 
edilən işçi heyəti üçün təlimlərin keçiril-
məsi - Nəzarət orqanlarının yoxlamalara 
məsul olan əməkdaşları üçün yoxlamala-
rın keçirilməsi ilə bağlı təlim proqramının 
hazırlanması və icrası üzrə tədbirlər gö-
rülməsi.
10.1. PL/TMM sahəsində risklərin davam-
lı risk qiymətləndirilməsi üçün tədbirlər 
görülməsi - PL/TM-ə qarşı mübarizə üzrə 
risk qiymətləndirmələrinin həyata keçiril-
məsi üzrə tədbirlər görülməsi.
“Milli Fəaliyyət Planı”nın 10.1-ci - “PL/
TMM sahəsində risklərin davamlı risk 
qiymətləndirilməsi üçün tədbirlər görül-
məsi - PL/TM-ə qarşı mübarizə üzrə risk 
qiymətləndirmələrinin həyata keçirilməsi 
üzrə tədbirlər görülməsi” bəndinə əsasən 
nağd əməliyyatlar dayandırılmışdır.
Auditor təşkilatlarının və sərbəst auditor-
ların auditor xidmətləri üzrə fəaliyyətləri
2018-ci il ərzində 59 sərbəst auditorun, 
100 auditor təşkilatının (o cümlədən 2 xa-
rici auditor təşkilatının filial və nümayən-
dəliyi və 20 xarici hüquqi şəxslərin ticarət 
nişanından istifadə edən auditor təşkila-
tı) auditor fəaliyyətini həyata keçirmək 
hüququ olmuşdur.
2018-ci il ərzində 11 auditor təşkilatının 
və 4 sərbəst auditorun auditor fəaliyyətini 
həyata keçirmək hüququ verən icazələri 
Auditorlar Palatası Şurasının müvafiq qə-
rarlarına və ya öz ərizələrinə əsasən mü-
vəqqəti olaraq dayandırılmışdır.
• 2018-ci il ərzində bağlanmış müqa-
vilələrdən 59 388 194.64 manat məbləğin-
də 3943-ü yerinə yetirilmişdir.
2018-ci il üzrə 47 286 məcburi audit ob-
yektindən 3142-i (6,64%-i) auditdən keç-
mişdir.
Beləliklə, 2017-2018-ci illər üzrə auditdən 
keçməyə dair aparılan müqayisələr aşağı-
dakı nəticələri aşkar etmişdir:
- səhmdar cəmiyyətləri üzrə 14,94%-dən 
39,21%-ə qədər artmış;
- məhdud məsuliyyətli cəmiyyətlər üzrə 
0,89%-dən 3,68%-ə qədər artmış;
- bələdiyyələr üzrə 78,67%-dən 60,95%-ə 
qədər azalmış;
- siyasi partiyalar üzrə 30,91%-dən 34,55%-
ə qədər artmışdır.
2018-ci il ərzində yerinə yetirilmiş 3943 
müqavilədən 2766-sı məcburi auditin su-
byekti, 1121-i isə könüllü auditin subyek-
ti olmuşdur. Bu da uyğun olaraq 29% və 
71% təşkil etmişdir.

Auditor xidmətlərinin keyfiyyətinə 
kənar nəzarət 

Auditorlar Palatası Şurasının 2018-ci il 23 
fevral tarixli 298/3 saylı qərarı ilə təsdiq 
edilmiş “Auditor təşkilatları və sərbəst 
auditorlar tərəfindən aparılmış auditlərin 
keyfiyyətinə kənar nəzarətin həyata keçi-
rilməsi üzrə 2018-ci il üçün Plan-Qrafik”ə 
əsasən Auditorlar Palatasının Şurası ya-
nında Keyfiyyətə nəzarət üzrə komitənin 
müfəttişləri tərəfindən 2018-ci ildə 16 audi-
tor təşkilatının və 8 sərbəst auditorun apar-
dıqları auditlərin keyfiyyətinin Beynəlxalq 
Audit Standartlarının tələblərinə uyğunlu-
ğu yoxlanılmışdır. Aparılan yoxlamaların 
nəticələri Palatanın Şurası yanında Key-
fiyyətə nəzarət üzrə komitədə baxılmış və 
müvafiq qərarlar qəbul edilmişdir.
Azərbaycanda beynəlxalq tələblərə uy-
ğun fəaliyyət göstərməyə qadir olan au-
ditor kadrların hazırlanması, onların 
peşə-ixtisas səviyyəsinin yüksəldilməsi 
və təkmilləşdirilməsi məsələləri Palatanın 
fəaliyyətində mühüm istiqamətlərdən bi-
rini təşkil edir.
Auditorlar Palatasının İmtahan Komis-

siyası və Auditin təşkili və kadr hazırlığı 
idarəsi tərəfindən auditor fəaliyyəti ilə 
məşğul olmaq hüququ verən lisenziyala-
rın (icazələrin) qüvvədəolma müddətinin 
başa çatması ilə əlaqədar bir qrup audi-
torlara və auditor adı almaq üçün yeni 
müraciət etmiş şəxslərə 2018-ci ilin 14-15 
aprel, 18-25 avqust, 15-22 dekabr tarixlə-
rində müvafiq olaraq I və II pillələr üzrə 
imtahanlar təşkil olunmuşdur. İmtahan-
ların nəticələrinə görə 25 nəfər lisenziya-
ların müddəti başa çatmış, lisenziyaları-
nın müddəti başa çatmış 7 nəfər iştirak 
etməmiş və 40 nəfər yeni auditor adı al-
maq üçün imtahanda iştirak etmiş şəxs 
müvəffəq nəticə əldə etmişdir.
Palatanın Kadr hazırlığı və ictimaiyyətlə 
əlaqə şöbəsi tərəfindən 2018-ci il üzrə au-
ditorların ixtisasartırma kurslarının tədris 
proqramının layihəsi hazırlanmış və Pala-
ta Şurasının 2018-ci il 12 iyun tarixli 301/2 
saylı qərarı ilə təsdiq edilmişdir.
Azərbaycan Respublikasının Auditor-
lar Palatası Azərbaycan Dövlət İqtisad 
Universiteti, Azərbaycan Dövlət Aqrar 
Universiteti, Azərbaycan Memarlıq və 
İnşaat Universiteti, Bakı Biznes Universi-
teti, Lənkəran Dövlət Universiteti, Azər-
baycan Professional Maliyyə Menecerlə-
ri Assosiasiyası, Turizm və Menecment 
Universiteti, Azərbaycan Universiteti, 
Azərbaycan Bank Tədris Mərkəzi, "Barat-
tson School of Business & Finance" Tədris 
Mərkəzi, Azərbaycan Mühasiblər və Risk 
Peşəkarları Assosiasiyası, “CBS Langua-
ge and Business Center” MMC ilə audit 
və mühasibat-maliyyə sahələrində tədris 
üzrə sıx əməkdaşlıq edir.
Palatanın 2018-ci il üzrə iş planının “Ma-
liyyə hesabatları hazırlayan şəxslərin 
ixtisas səviyyəsinin yüksəldilməsi üzrə 
ödənişli kursların təşkili” bəndinə mü-
vafiq olaraq, şöbə tərəfindən Azərbaycan 
Respublikasının Sahibkarlar (İşəgötürən-
lər) Təşkilatları Milli Konfederasiyası və 
Azərbaycan Respublikası Auditorlar Pala-
tasının birgə təşkilatçılığı ilə 2017-ci il 18-
22 dekabr tarixlərində I qrup üzrə, 2018-ci 
il 22-26 yanvar tarixlərində II qrup üzrə, 
2018-ci il 19-23 fevral tarixlərində III qrup 
üzrə “Maliyyə hesabatlarının hazırlan-
masında beynəlxalq və milli standartların 
tətbiqinin təmin edilməsi” mövzusunda 
təlimlər keçirilmişdir.
Təlimlərin keçirilməsində əsas məqsəd 
demokratik cəmiyyətin mühüm amili 
kimi qiymətləndirilən şəffaflığın artırıl-
ması və hesabatlılığın yüksək səviyyədə 
qurulması, korrupsiyaya qarşı mübarizə-
nin daha da gücləndirilməsi, yeni hesa-
batvermə formalarının tətbiqi, maliyyə 
hesabatlılığı sahəsində qabaqcıl təcrübə-
nin tətbiqi və bu sahədə sahibkarlara öz 
töhfələrini verməkdən ibarətdir.
Palatanın 2018-ci il üzrə iş planının “Ali 
təhsil müəssisələrində mühasibat uçotu 
və audit ixtisası üzrə kadrların hazırlan-
masında peşəkar mühasiblərin və au-
ditorların iştirakının genişləndirilməsi” 
bəndinin icrasını təmin etmək məqsədilə 
Kadr hazırlığı və ictimaiyyətlə əlaqə şöbə-
si tərəfindən Azərbaycan Dövlət İqtisad 
Universiteti (UNEC) ilə Azərbaycan Res-
publikasının Auditorlar Palatası arasında 
2017-ci il 28 noyabr tarixində imzalanmış 
Əməkdaşlıq Sazişinin müddəalarından 
irəli gələn vəzifələrin icrasını təmin etmək 
və Universitet rəhbərliyinin müraciəti 
əsasında kadrların hazırlanması, yeni-
dən hazırlanması və ixtisaslarının artırıl-
ması, maliyyə, mühasibat uçotu və audit 
sahələrində elmi tədqiqatların aparılması, 
qarşılıqlı məsləhətləşmə və ekspertizala-
rın həyata keçirilməsi, informasiya mü-
badiləsinin bərqərar edilməsi məqsədilə 
2018-ci il 20 aprel tarixində Azərbaycan 
Dövlət İqtisad Universitetinin (UNEC) 
“Maliyyə və mühasibatlıq” fakültəsinin 
dekanlığı və “Mühasibat uçotu və audit” 
kafedrasının professor, müəllim və tələbə 
heyətləri ilə Azərbaycan Respublikası Au-
ditorlar Palatasının sədri, iqtisad elmləri 
doktoru, professor Vahid Novruzovun 
görüşü keçirilmişdir.
Auditorlar Palatası tərəfindən 2018-ci il 28 
fevral tarixində “Azərbaycan dövlətinin 
iqtisadi siyasətində şəffaflıq” mövzusun-
da elmi-praktiki konfrans keçirilmişdir. 
Konfransın açılışında Auditorlar Palata-
sının sədri, professor Vahid Novruzov, 
Azərbaycan Respublikası Milli Məclisi-
nin İqtisadi siyasət, sənaye və sahibkarlıq 
komitəsinin sədri, akademik Ziyad Səmə-
dzadə, Azərbaycan Milli Elmlər Akade-
miyasının müxbir üzvü Akif Musayev 
və Azərbaycan Respublikası Sahibkarlar 
(İşəgötürənlər) Təşkilatları Milli Konfe-
derasiyasının vitse-prezidenti Vüqar Zey-
nalov, “Ernst & Yanq Holdinqs (SiAyEs) 
Bi. Vi.” şirkətinin Azərbaycan Respubli-
kasındakı filialının idarəedici partnyoru, 
Auditorlar Palatasının Şura üzvü İlqar 
Vəliyev, “Deloitte & Touche” MMC-nin 
direktoru, Azərbaycanda Amerika Ti-
carət Palatasının prezidenti Nuran Kə-

rimov, Azərbaycan Neft və Sənaye Uni-
versitetinin professoru Arif Hüseynov, 
“Beynəlxalq Təlim və Layihə Mərkəzi” 
MMC-nin icraçı direktoru Tariyel Döv-
lətov, Azərbaycan Professional Maliy-
yə Menecerlər Assosiasiyasının (APFM) 
prezidenti Nuriyyə Novruzova, Etika və 
intizam komissiyasının sədri, Sərbəst au-
ditor İbiş Əliyev, “Azel-Audit” MMC-nin 
direktoru Elzadə Süleymanova, Standart-
laşdırma və metodologiya üzrə komitənin 
sədri, “ANR Audit” MMC-nin direktoru 
Namiq Abbaslı, Azərbaycan Respublikası 
Auditorlar Palatasının Şura üzvü, sərbəst 
auditor Altay Cəfərov, Azərbaycan Res-
publikasının Auditorlar Palatası sədrinin 
elmi-metodik məsələlər üzrə müşaviri 
Nəcəf Talıbov çıxış etmişlər.
Azərbaycan Respublikasının Prezidenti 
cənab İlham Əliyevin şəffaflığın daha da 
artırılması və iqtisadi sahədə tam şəffaflı-
ğın təmin edilməsi məqsədi ilə “Biz dün-
yada mövcud olan ən müsbət, ən şəffaf 
praktikanı Azərbaycanda tətbiq etməliyik 
və bizim bütün maliyyə sistemimiz tam 
şəffaf mexanizm kimi işləməlidir” göstə-
rişlərini rəhbər tutaraq Auditorlar Palata-
sının və “Deloitte and Touche” MMC-nin 
təşkilatçılığı ilə 2018-ci il 27 iyun tarixində 
“Korporativ idarəetmədə hesabatlılıq və 
şəffaflıq problemləri” mövzusunda konf-
rans keçirilmişdir.
Konfransın keçirilməsində əsas məqsəd 
iqtisadi islahatların indiki mərhələsində 
hesabatlılığın təkmilləşdirilməsi və şəf-
faflığın artırılması istiqamətində qabaqcıl 
korporativ idarəetmə metodlarının tətbiqi 
və yeni dövrün çağırışları nəzərə alın-
maqla audit sistemini yenidən qurmaq 
məqsədi ilə Audit Komitələrinin təsirlili-
yini artırmaq, daxili audit qurumlarının 
fəaliyyətini gücləndirmək üzrə müvafiq 
müzakirələr aparmaq və mövcud prob-
lemlərin həllinə yönəlmiş tövsiyələrin ha-
zırlanmasından ibarət olmuşdur.
2018-ci il oktyabrın 26-da Azərbaycan 
Respublikasının Auditorlar Palatası və 
Azərbaycan Respublikası Dövlət Turizm 
Agentliyinin birgə təşkilatçılığı ilə Xaç-
maz şəhərində “Turizm müəssisələrində 
şəffaflığın artırılması və hesabatlılığın 
təkmilləşdirilməsi məsələləri” mövzu-
sunda regional seminar-müşavirə keçiril-
mişdir.
Auditorlar Palatasının sədri Vahid Nov-
ruzov seminarın əhəmiyyətindən söz aça-
raq bildirmişdir ki, turizm sahəsi yüksək 
inkişaf tempinə görə son yüzilliyin iqtisadi 
fenomeni kimi dəyərləndirilir. O, diqqətə 
çatdırmışdır ki, hər bir sahədə olduğu 
kimi, turizmdə də dayanıqlı inkişaf, icti-
mai etimad, sifarişçilərin, müştərilərin sayı 
həmin sahədə və ya müəssisədə mövcud 
olan şəffaflığın səviyyəsi ilə birbaşa əlaqə-
dardır. Bu isə öz növbəsində uçotun və he-
sabatlılığın vəziyyəti ilə müəyyən olunur.
2018-ci il 28-29 aprel tarixlərində Azər-
baycan Respublikasının Vergilər Nazirli-
yi, Azərbaycan Respublikası Sahibkarlar 
(İşəgötürənlər) Təşkilatları Milli Konfe-
derasiyası, Azərbaycan Respublikasının 
Auditorlar Palatası, İqtisadi Resursların 
Öyrənilməsi İB, Azərbaycan Mühasiblər 
və Risk Peşəkarları Assosiasiyası (ARPA), 
Azərbaycan Professional Maliyyə Me-
necerləri Assosiasiyası (APFM), İqtisadi 
Araşdırmalar və Tədris Mərkəzi, Gənc 
Mühasiblər Birliyi, Azərbaycan Bank 
Tədris Mərkəzi (ABTC) və Azərbaycan 
Universitetinin birgə təşkilatçılığı ilə “II 
Milli Mühasiblər Forumu” keçirilmişdir.
2018-ci il 28 aprel tarixində II Milli Mü-
hasiblər Forumunun açılışında çıxış edən 
Azərbaycan Respublikası Sahibkarlar 
(İşəgötürənlər) Təşkilatları Milli Konfede-
rasiyasının Prezidenti Məmməd Musayev 
Azərbaycanda aparılan iqtisadi siyasətin 
əsas istiqamətləri barədə danışaraq bil-
dirdi ki, Azərbaycan iqtisadiyyatının qısa, 
orta və uzunmüddətli inkişaf hədəflərinin 
müəyyənləşdirildiyi "Milli iqtisadiyyat və 
iqtisadiyyatın əsas sektorları üzrə Strateji 
Yol Xəritəsində" nəzərdə tutulmuş komp-
leks tədbirlər sırasında hesabatlılığın tək-
milləşdirilməsi və şəffaflığın artırılması 
xüsusi əhəmiyyət kəsb edir. Bu baxımdan 
ölkəmizdə maliyyə nəzarətinin, maliy-
yə və vergi intizamının möhkəmləndi-
rilməsi, maliyyə vəsaitlərindən istifadə 
olunmasında hesabatlılığın və şəffaflığın 
beynəlxalq standartlar əsasında yüksək 
səviyyədə qurulması ilə bağlı məsələlərin 
müzakirəsi təqdirəlayiqdir.
Tədbirin sonunda Azərbaycan Respubli-
kasının Auditorlar Palatası ilə Azərbaycan 
Respublikası Vergilər Nazirliyinin Tədris 
Mərkəzi arasında birgə əməkdaşlığa dair 
Saziş imzalanmışdır.
2018-сi il 24 oktyabr – 16 noyabr tarixlə-
rində Hindistan hökuməti tərəfindən 
maliyyələşdirilən Hindistanın Texniki və 

İqtisadi Əməkdaşlıq (“HTİƏ”) Proqramı 
çərçivəsində İnformasiya Sistemləri və 
Audit üzrə Beynəlxalq Mərkəzin Noida 
şəhərində təşkil etdiyi “Dövlət müəs-
sisələrinin audit olunması” proqramında 
Azərbaycan Respublikasının Auditorlar 
Palatasının təmsilçisi “Pricewaterhouse-
Coopers Audit Azərbaycan” MMC-nin 
əməkdaşı, audit üzrə ekspert Tural Ağa-
yev iştirak etmişdir. 
Auditorlar Palatasında 2018-ci ilin 30 yan-
var tarixində növbəti “dəyirmi masa” 
təşkil olunmuşdur. “Dəyirmi masa”da 
Standartlaşdırma, hesabatlılıq və təhlil 
idarəsinin rəisi Elnur İbrahimov tərəfin-
dən “Hesabatlılığın təkmilləşdirilməsinə 
və şəffaflığın artırılmasına yönəlmiş tək-
liflərin Vergi Məcəlləsində və “Mühasibat 
uçotu haqqında” Qanunda əks etdirilmə-
si barədə” qanun layihəsi, Auditin key-
fiyyətinə nəzarət şöbəsinin müdiri Yaşar 
Namazəliyev tərəfindən “2017-ci ildə au-
ditor təşkilatlarının (sərbəst auditorların) 
apardıqları auditlərin keyfiyyətinə kənar 
nəzarətin vəziyyətinə dair icmal-təhlil”, 
sədrin elmi-metodik məsələlər üzrə müşa-
viri Nəcəf Talıbov tərəfindən isə "Məcburi 
audit subyektlərinin maliyyə hesabatları-
nın və auditor rəylərinin ictimaiyyətə tam 
və vaxtında açıqlanması prosedurlarının 
hazırlanması və tətbiqi” kimi məsələlər 
məruzə olunmuşdur. 
Azərbaycan Respublikasının Auditorlar 
Palatasında 2018-ci il 23 yanvar tarixində 
Beynəlxalq Audit Standartlarına edilmiş 
dəyişikliklər barədə Auditorlar Palatası-
nın üzvlərinin iştirakı ilə seminar keçiril-
mişdir.
Azərbaycan Respublikasının Auditorlar 
Palatasında 2018-ci ilin 16 fevral tarixin-
də növbəti “dəyirmi masa” iclası keçiril-
mişdir. “Dəyirmi masa”da Auditorlar Pa-
latasının sədri Vahid Novruzov “Dünya 
praktikasında məcburi audit problemlə-
ri” mövzusunda çıxış etmişdir.
2018-ci il 17-18 may tarixlərində Keyfiy-
yətə nəzarət üzrə müfəttişlərin ixtisasar-
tırmalarının təşkilinə dair seminar keçiril-
mişdir. 
Azərbaycan Respublikasının Auditorlar 
Palatasında 2018-ci il 27 iyul tarixində 
növbəti “dəyirmi masa” iclası təşkil olun-
muşdur. “Dəyirmi masa”nı giriş sözü ilə 
Auditorlar Palatasının sədri Vahid Nov-
ruzov açmış, “Auditor təşkilatlarında PL/
TM-ə qarşı mübarizə sahəsində daxili nə-
zarət sisteminin səmərəliliyinin müəyyən 
edilməsi üzrə metodik vəsait”in Azərbay-
can Respublikası Prezidentinin 2016-cı il 
18 noyabr tarixli 2451 nömrəli sərəncamı 
ilə təsdiq edilmiş “Cinayət yolu ilə əldə 
edilmiş pul vəsaitlərinin və ya digər əm-
lakın leqallaşdırılmasına və terrorçulu-
ğun maliyyələşdirilməsinə qarşı müba-
rizəyə dair 2017-2019-cu illər üçün Milli 
Fəaliyyət Planı”nın 5.2-ci - “Hüquqi şəxs 
olan monitorinq iştirakçılarına və monito-
rinqdə iştirak edən digər şəxslərə qanun-
vericiliyin tələblərinə uyğun olaraq PL/
TM-ə qarşı mübarizə üzrə daxili nəzarət 
sisteminin qurulmasına və effektiv tət-
biqinə metodiki dəstəyin təmin edilməsi” 
və Auditorlar Palatasının 2018-ci il üzrə iş 
planının 1.8.3-cü bəndlərinə uyğun olaraq 
hazırlandığını və əsas məqsədin PL/TM-ə 
qarşı mübarizə üzrə daxili nəzarət siste-
minin yaradılmasında auditor təşkilatla-
rına dəstək verməkdən ibarət olduğunu 
vurğulamışdır. 
2018-ci il 25 sentyabr tarixində Auditor-
lar Palatasında növbəti “dəyirmi masa” 
iclası təşkil olunmuşdur. Auditorlar Pa-
latasının sədri professor Vahid Novruzov 
müzakirəyə çıxarılmış məsələnin aktual-
lığından, ölkə iqtisadiyyatında şəffaflığın 
artırılması və hesabatlılığın təkmilləşdiril-
məsi üçün əhəmiyyətindən danışmışdır. 
 “Azərbaycan Respublikasının Kiçik və 
Orta Biznesin İnkişafı Agentliyinin fəa-
liyyətinin təmin edilməsi haqqında” 
Azərbaycan Respublikası Prezidentinin 

2018-ci il 26 iyun tarixli 148 nömrəli Fər-
manının 6.14-cü bəndinə uyğun olaraq, 
sahibkarlığın inkişafı siyasətinin əlaqələn-
dirilməsi, KOB evlərində sahibkarlıq sub-
yektlərində xidmət göstərilməsi zamanı 
dövlət qurumları ilə Agentlik arasında 
səmərəli əlaqələndirmənin və operativli-
yin təmin edilməsi məqsədi ilə Azərbay-
can Respublikasının Nazirlər Kabinetinin 
“Azərbaycan Respublikasının Kiçik və 
Orta Biznesin İnkişafı Agentliyi yanında 
daimi fəaliyyət göstərən Koordinasiya 
Qrupunun yaradılması haqqında” 2018-
ci il 21 sentyabr tarixli 408 nömrəli qərarı 
ilə Azərbaycan Respublikasının KOBİA 
yanında daimi fəaliyyət göstərən Koordi-
nasiya Qrupunun tərkibi təsdiqlənmişdir. 
Belarus Respublikası Maliyyə Nazirliyi-
nin səlahiyyətli nümayəndə heyəti audi-
tor fəaliyyətinin tənzimlənməsi sahəsində 
Azərbaycan Respublikasının Auditorlar 
Palatasında işgüzar təcrübə keçmişlər.
2018-ci il 19-22 sentyabr tarixlərində Be-
larus Respublikası Maliyyə Nazirliyinin 
Mühasibat uçotu, hesabatlılıq və auditin 
tənzimlənməsi baş idarəsinin rəis müavi-
ni - Auditor fəaliyyətinin tənzimlənməsi 
idarəsinin rəisi Olqa Taraseviç və Belarus 
Respublikası Maliyyə Nazirliyinin Audi-
tor fəaliyyətinin tənzimlənməsi idarəsi-
nin Audit metodologiyası şöbəsinin rəisi 
Yelena Kasperoviçdən ibarət səlahiyyətli 
nümayəndə heyəti Azərbaycan Respub-
likasının Auditorlar Palatasında işgüzar 
səfərdə olmuşlar.
2018-ci il 8-10 noyabr tarixlərində Gür-
cüstan Respublikası Maliyyə Nazirliyinin 
Mühasibat uçotu, hesabatlılıq və auditə 
nəzarət xidmətinin (SARAS) rəhbəri Yuri 
Dolidze və həmin xidmətin Audit və Peşə-
kar Təhsilə nəzarət idarəsinin rəhbəri An-
zor Mzhavanadzedən ibarət səlahiyyətli 
nümayəndə heyəti Azərbaycan Respub-
likasının Auditorlar Palatasında işgüzar 
səfərdə olmuşlar. 
2018-ci ildə Palatanın Şurası yanında 
peşəkar auditorların rəhbərlik etdiyi bir 
sıra komitələr fəaliyyət göstərmişlər. Ko-
mitələr öz fəaliyyətlərini Palatanın struk-
tur bölmələri ilə bərabər iş planına mü-
vafiq formada qurmuş və səlahiyyətləri 
çərçivəsində öhdəliklərini yerinə yetir-
mişlər. 
2018-ci il ərzində Azərbaycan Respubli-
kasının Auditorlar Palatası Şurasının 12 
iclası keçirilmişdir. 
Auditorlar Palatasının sədri, iqtisad elm-
ləri doktoru, professor Vahid Novruzo-
vun "Yeni Azərbaycan" qəzetinin 2018-ci 
il 27 yanvar tarixli nömrəsində "Davos-
da Azərbaycanın növbəti uğuru" adlı 
məqaləsi dərc olunmuşdur. Azərbaycan 
Prezidenti İlham Əliyevin 48-ci “Davos 
Dünya İqtisadi Forumu” çərçivəsində ke-
çirdiyi çoxsaylı görüşlər, “Strateji baxış: 
Avrasiya” mövzusunda interaktiv iclas-
da çıxışı analitiklər tərəfindən geniş şərh 
olunmuşdur.
Auditorlar Palatasının sədri Vahid Nov-
ruzovun "Azərbaycan" qəzetinin 2018-ci 
il 25 may tarixli nömrəsində "Prezident 
İlham Əliyevin iqtisadi siyasətində şəf-
faflıq" adlı məqaləsi dərc olunmuşdur. 
Məqalədə ölkəmizdə uğurla aparılan iq-
tisadi siyasətdə şəffaflığa və hesabatlılığa 
verilən önəm və bu sahədə əldə olunan 
uğurlar ətraflı təhlil edilmişdir.
Auditorlar Palatası Aparatının rəhbəri 
Qəşəm Bayramovun, sədrin elmi-meto-
dik məsələlər üzrə müşaviri Nəcəf Talı-
bovun və Auditin təşkili və kadr hazırlığı 
idarəsinin rəisi Səbuhi Gülməmmədovun 
“İqtisadiyyat” qəzetinin 2018-ci il 17-23 
may tarixli nömrəsində “Azərbaycan au-
diti – 2017” adlı birgə məqaləsi dərc olun-
muşdur 
Palatanın iş planında, “Açıq Hökumə-
tin Təşviqinə dair 2016-2018-ci illər üçün 
Milli Fəaliyyət Planı”nda, “Azərbaycan 
Respublikasında auditor xidmətinin inki-
şaf konsepsiyası”nda (2012-2020-ci illər) 
auditə dair kitabların, dərs vəsaitlərinin, 
metodik vəsaitlərin, təlimat, qayda, mə-
lumat və təbliğat xarakterli materialların 
nəşr etdirilməsi və Palatanın internet sə-
hifəsində yerləşdirilməsi təmin edilmiş-
dir.
Auditorlar Palatasının üzv olduğu Bey-
nəlxalq Mühasiblər Federasiyasından 
(IFAC) və Avropa Mühasiblər və Auditor-
lar Federasiyasından (EFAA) 2018-ci ildə 
daxil olan məlumat xarakterli sənədlər 
xidməti istifadə üçün qəbul edilmiş və ve-
rilən sorğular cavablandırılmışdır.

qəşəm BAyRAMov,
Azərbaycan Respublikası 

Auditorlar palatası Aparatının rəhbəri

Səbuhi gülMƏMMƏdov,
Auditorlar palatasının icraçı direktoru

